
ARBI ETA LASTO 

Arbiak bederen eder dira bazterretan eta orai jateko einera eldu. 
Nasaiki erain zutenek artarik eta lastoa begiratu dutenek badukete 
emendik goiti bi ilabetez zertarik ederki az beren abereak. 

Oroit anitzez obe dela arbiaren emaitea lastoarekin naasirik eta 
ongi cheaturik, ezen ez berik. 

Azkarrago da beinik bein: eta ez deie neguan abereer ala barnea 
ozten. Geiago iraunen ere badu arbiak lastoarekin naasirik emanez; 
naiz ez den sobera zaartzerat utzi bear arbia, anitzetan ikusten oi den 
bezala. Ein batetarik arat gozoa baitoako. 

Azkenekotz, arbia jaki, jan araz ditzazkegu abereer gure lastoak, 
batere galtzerat utzi gabetarik. Berik eman bagindezeiegu lasto ura, 
edo ez bailukete unki nai ere, edo jankatuz zangopetarat aurdiki bai- 
lezakete erdia baino geiago. Lastoa jan arariz aldiz, gibelatzen dugu 
belarra abereer obenik batere egin gabe. 

* 
* * 

Orobat egin diteke, sarri jiten denean, faroucharekin. Ura ere 
berik bezain on lukete abereek lastoarekin. Egia da lan dela lastoaren 
cheatzea. Bainan lanik gabe deus onik ez da laborariarentzat; doatsu 
dauka bere burua lanak emaiten dakonean mozkina Eta mozkin bide 
da lastoaren jan araztea, ez deus batean saltzeko edo galtzerat uzteko 
orde. Ogiak irabazi guti emaiten badauku, ar giten lastorik aal dugu- 
naren ateratzera, abereer jan araziz. 

Bertze alde barneko belarrari ez zako gaitzituren lastoa eldu baza- 
ko lagun; ezen joan diren uriteetan ausiki onik ukanik aal dago, eta 

neguak luze ditu oraino egalak! 


